
Vendim i Këshillit të Mediave të Shkruara të Kosovës ndaj 

ankesës së Mrika Limani Myrtaj kundër Periskopi  

 

 

Këshilli i Mediave të Shkruara të Kosovës në mbledhjen e tij 

të mbajtur më 27 tetor 2022, shqyrtoi ankesën e dërguar nga 

Mrika Limani Myrtaj kundër Periskopi lidhur me publikimin e 

shkrimit me titull “Instituti i Historisë refuzon kandidatin 

e doktoruar në Vjenë për përkrahësen e LVV-së që doktoroi te 

Bujar Dugolli”, dhe mori këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Instituti i Historisë 

refuzon kandidatin e doktoruar në Vjenë për përkrahësen e 

LVV-së që doktoroi te Bujar Dugolli”, me pretendimin se 

artikulli bie në kundërshtim me kapitujt II (raportimi i së 

vërtetës) dhe IV (e drejta për t’u përgjigjur) të Kodit të 

Mediave.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK, pas leximit të ankesës dhe pretendimeve të saj, si dhe 

vetë shkrimit të publikuar nga media, gjen se media ka 

përshkruar procesin e avancimit në një pozitë publike dhe ka 

përshkruar CV-në e një kandidati tjetër, kundrejt kandidates 

që është pranuar - në këtë rast ankueses. Ajo që vërehet në 

këtë shkrim është hulumtimi jo i plotë mbi çështjen dhe 

mungesa e shumë informatave, çka çojnë në kontestimin e 

besueshmërisë së tij.  

 

Fillimisht KMShK vëren se mungon deklarimi i Institutit të 

Historisë, pra institucionit që ka zhvilluar procedurën, më 

pas mungon pjesa e deklarimit të anëtarëve të tjerë që janë 

pranuar dhe nuk dihet nëse ka kandidatë të tjerë që nuk janë 

pranuar e që kanë qenë pjesë e konkursit. Pra, raportimi i të 

vërtetës është i lidhur ngushtë me përfshirjen e të gjitha 

palëve, gjë që mungon në këtë rast, andaj nuk mund të kuptohet 

pasqyra e plotë mbi ngjarjen apo lajmin.  

 

KMShK vëren se nuk mund të kontestohet fakti që ankuesja është 

pjesë e një subjekti politik në pushtet, për faktin me pozitat 

që mban në këtë subjekt dhe aktivitetin polik që e zhvillon. 

 

Sa i përket të drejtës për t’u përgjigjur, respektivisht 

kapitullit IV të Kodit të Mediave, media ka publikuar reagimin 

e ankueses, duke përmbushur obligimin profesional.  

 



 

 

 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


